
 { މޙުައމްަދު މމަްދޫޙްދއާިރާގެ މެންބރަު  ދޫ ފުނަ  ؛ އްރރިު ގަމުނައިބު }ރިޔާސަތުގއަި އިންނެވީ ކމޮިޓީގެ 

 

  ރިޔާސަތުން ވާހަކަދެއްކެވުން:

ރީ ކޮމިޓީގެ ފަސވްަނަ ބައްދަލވުުން. މި ބއަްދަލވުުމަށް  އަޝި ރައްޔިތުންގެ މަޖިލީހުގެ ޖުޑީ  .الرحيم  الرحمن الله بسم 

އިބްރާހީ  މި މެންބަރު  އިއްޒަތްތެރި  ދާއިރާގެ  ދެކުނު  ހިތަދޫ  ތިއްބެވީ  ހާޒިރުވެ  ކުވަގުތު  ދާއިރާގެ  މް ނާޒިލް،  ރެންދޫ 

މު މެންބަރު  ތިމަރަފށުިބީބުޙައްމަދު ޝާމިން  ޙައިއްޒަތްތެރި  މެންބަރު މު  ،  އިއްޒަތްތެރި  ، ޟްއްމަދު ރިޔާޙަދާއިރާގެ 

އިސްމާ މެންބަރު  އއިޒްަތްތެރި  ދާއިރާގެ  އުތުރު  ނިޒާރު،  ޢީފޭދޫ  މެންބަރު ވިލުފުށި  ލް  ވަޙީދު  ދާއިރާގެ  ، ޙަސަން 

މެންބަރުފަރެސްމާތޮޑާ   ރަޝީދު  ދާއިރާގެ  މެންބަރު  އަޝްރަފް  އިއޒްަތްތެރި  ދާއިރާގެ  މިލަންދޫ  މުފީދު  ޙަ،  ސަން 

. މި ބއަްދަލވުުމަށް ދެ  މުޙއަްމަދު މަމްދޙޫް  ދާއިރާގެ މެންބަރުފުނަދޫ    އަދި އޭގެ އިތުރުން އަޅުގަނޑުބްދުލްޤާދިރު،  ޢަ

އެބަ  އެޖެންޑާކުރެވިފައި  ދއޭްގަ  މި  އިނުންފުރަތަމަ  އެންމެއޮތް.    ކަމެއް  ނަންބަރު  ކަންކަމުގެ    އިދަނީ  އެހެނިހެން 

މި އެއީ  ކަންކަމަށް.  ހުރި  ބިލު  ތެރޭގައި  ބއަެއް  ހުރި  ކޮމިޓީގައި  މި  އެއީ ވަގުތު  އިތުރުކުރުމަށް.  ސުންގަޑި   ތަކުގެ 

ހުށަހެޅިފއަި މާ  އޮތް  މިހާރު  ފަރާތުން  މެންބަރު    ފުށިސަރުކާރުގެ  އިއޒްަތްތެރި  އާދމަް ދާއިރާގެ  ރިޟާ   ޙުސއަިން 

ނަންބަރު   ގާނޫނު  ބިލާއުނަގެގެ  ޙުލާޞް އި  އަށް   2014/9ހުށަހަޅއުވްާފައިވާ  އިއްޒަތްތެރި   އި،މުގެ  ދާއިރާގެ  ހޮޅުދޫ 

މުޢަމެންބަރު   ނަންބަރު ޙަބދްުއްސައްތާރު  ގާނޫނު  ހުށަހަޅއުވްާފައިވާ  މުގެ  އުނަގެގެ  ޙުލާޞްއި  ށްއަ   22/ 2010  އްމަދު 

މަދު ނަސީމް ހުށަހަޅއުވްާފައިވާ  ޙްއަ  އީލުއަދި އޭގެ އިތުރުން ގަލޮޅު ދެކުނު ދާއިރާގެ އިއޒްަތްތެރި މެންބަރު މީކާ  ،ބިލު

އޭގެ އިތުރުން ސަރުކާރުގެ ފަރާތުން ބިލެތްދޫ   ،މުގެ ބިލުއުނަ ގެގެ  ޙުލާޞްއި  އަށް  9/ 2014ގާނޫނު ނަންބަރު   އަދި 

އަ މެންބަރު  އިއްޒަތްތެރި  ނަންބަރުޙްދާއިރާގެ  ގާނޫނު  ހުށަހަޅއުވްާފައިވާ  އަސްލަމް  އިޞްލާޙު    އަށް  2022/11  މަދު 

މަދު އޒަާން  ޙްއަ  ބަރުން. އޭގެ އިތުރުން ސަރުކާރުގެ ފަރާތުން ހިތަދޫ މެދު ދާއިރާގެ އިއްޒަތްތެރި މެގެނއަުމުގެ ބިލު

ނަންބަރު    ޤުމަރޒުޫ ގާނޫނު  ބިލު  އަށް   9/ 2014ހުށަހަޅއުވްާފައިވާ  ގެނއަުމުގެ  ބިލުއިޞްލާޙު  މި  ސުންގަޑި  .  ތަކުގެ 

އއިްޒަތްތެރި   ދާއިރާގެ  މިލަންދޫ  ގޮތެއް.  ފެނވިަޑައިގަންނަވާ  މެމްބަރުންނަށް  އިއްޒަތްތެރި  ގުޅޭގޮތުން  އިތުރުކުރުމާ 

 ސަން މުފީދު. ޙަ ބަރުންމެ

 

 ވާހަކަދއެްކެވުން:  ދިރުޤާ ބްދުލްޢަ ސަން މުފީދުޙަމިލަންދޫ ދާއިރާގެ މެންބަރު 

ތަކުގެ ސުންގަޑިއެއްގެ ގޮތުގައި އަޅުގަނޑަށް ޝުކުރިއްޔާ މުގައްރިރު. ދެންމެ މުގައްރިރު ތި ވިދާޅުވެލެއްވި ބިލު  !އާދެ

 ވަނަ ދވުަހާ ހިސާބަށް ސުންގަޑި ކަމުގައި ކަނޑައަޅަން.   21ގަބޫލުކުރެވެނީ މޭ މަހުގެ 

  ރިޔާސަތުން ވާހަކަދެއްކެވުން:

 މް ނޒާިލް.އިބްރާހީ ބަރުންހިތަދޫ ދެކުނު ދާއިރާގެ އިއްޒަތްތެރި މެ

 

 

 ވާހަކަދެއްކެވުން:  މް ނާޒިލްއިބްރާހީ ބަރުންހިތަދޫ ދެކުނު ދާއިރާގެ މެ

މޭ ނޫންތޯ  ދާނެ  ރިސެސއްަށް  އަޅުގަނޑުމެން  ޗެއަރ.  ފެށިގެން    15  ޝުކުރއިްޔާ  މުއްދަތަކަށް.    15އިން  ދުވަހުގެ 

އާ ހިސާބަށް ކޮންމެހެން ނިންމަނޖްެހޭ ބިލެއް އޮތިއްޔާ، ގާނޫނެއް އޮތިއްޔާ އެ ވކަިކޮށްލާފައި    15މަހު    މޭ  ،އެހެނވްީމާ

ތި  ޗއެަރ  ދެން  އިތުރަށް  އޭގެ  އަދި  ކަނޑައަޅައި  ސުންގަޑި  ގޮތަށް  މަސއަްކަތްކުރާ  ވަކިން  އއެަށް  އަޅުގަނޑުމެން 

ތަކުގެ ސުންގަޑިއަށް އިތުރަށް ކޮމިޓީގައި އަޅުގަނޑުމެން މަޝްވަރާކޮށްލަން އަޅުގަނޑަށް ފެންނާތީ  ބިލުވިދާޅުވި އެހެން  

އަޅުގަނޑު ފާހަގަކޮށްލީ. އަދި މިލަންދޫ ދާއިރާގެ އިއޒްަތްތެރި މެންބަރުގެ ހުށަހެޅުން، އަޅުގަނޑު ހމަަ   ހަމަ  އެ ވާހަކަ

ރެކޯޑު  ދަ  އޮފް  އަޅުގަނޑުމެން  މިކަމުގައި  އިތުރަށް  ރަނގަޅުކޮށްލަން    އިފަކެވިވާހަކަދެ  އިގައަދި  އަދި  ހުށަހެޅުން 

 ލަން. ޝުކުރިއްޔާ.  އިދަންނވަަ  އިތުގަޞަވެސް އަޅުގަނޑު ހަމަ މި ފުރު ފެންނާތީ އެ ވާހަކަ

 

  ރިޔާސަތުން ވާހަކަދެއްކެވުން:

 ދިރު.ޤާބދްުލްޢަސަން މުފީދު ޙަމިލަންދޫ ދާއިރާގެ އިއްޒަތްތެރި މެންބަރު 

 

 ވާހަކަދއެްކެވުން:  ދިރުޤާ ބްދުލްޢަ ސަން މުފީދުޙަމިލަންދޫ ދާއިރާގެ މެންބަރު 

ހުށަހެޅއުްވި   !އާދެ އެ  ނޒާިލް  އިބްރާހީމް  މެންބަރު  އއިޒްަތްތެރި  ދާއިރާގެ  ދެކުނު  ހިތަދޫ  ދެންމެގަ  ޝުކުރިއްޔާ. 

 ފިން. ޝުކުރއިްޔާ. ސްހުށަހެޅުމާ ގުޅިގެން އަޅުގަނޑު ކުރިން ހުށަހެޅި ހުށަހެޅުން އަޅުގަނޑު އަނބުރާ ގެނެ

 

  ރިޔާސަތުން ވާހަކަދެއްކެވުން:

 ސަން މުފީދު. ޙަމިލަންދޫ ދާއިރާގެ އިއްޒަތްތެރި މެންބަރު 

 

 ވާހަކަދއެްކެވުން:  ދިރުޤާ ބްދުލްޢަ ސަން މުފީދުޙަމިލަންދޫ ދާއިރާގެ މެންބަރު 

  އަޅުގަނޑުމެން  ،އް ގެނެސްފަ. އެހެނވްީމާޙެލާޞްއަޅުގަނޑު ހުށަހެޅި ހުށަހެޅުމަށް އަޅުގަނޑު މިވަނީ އި   އި ކުރީގަ  !އާދެ

މޭ އޮތީ  އޮތީމަ  ގައި  15މަހުގެ    ކުރއިަށް  އޮތުން  ދާގޮތަށް  ފެންނަ  ރިސެސްއަށް  މިހާރު   އަޅުގަނޑަށް  ގޮތުގައި 

ޖޫން   ކަނޑއަެޅިދާނެ  15އަޅުގަނޑުމެންނަށް  ސުންގަޑި  އަޅުގަނޑުމެންނަށް  އެގޮތަށް    އަށް  ގަބޫލުކުރވެޭތީ  ކަމަށް 

 އަޅުގަނޑު ހުށަހަޅަން. ޝުކުރިއްޔާ.  

 

  ރިޔާސަތުން ވާހަކަދެއްކެވުން:

 ފަރެސްމާތޮޑާ ދާއިރާގެ އިއްޒަތްތެރި މެންބަރު އަޝްރަފް ރަޝީދު.

 

 ވާހަކަދެއްކވެުން:  ފަރެސްމާތޮޑާ ދާއިރާގެ މެންބަރު އަޝްރަފް ރަޝީދު

މުގައްރިރު.   އިއޒްަތްތެރި  އެޖެންޑާގަ   އިތުގަ ޤަޤީޙަޝުކުރއިްޔާ  ބަލާއިރުގަ ބިލުހުރި    އިމއިަދު  ގެން ދީ ވަގުތު    އިތަކަށް 

ލެވޭވަރަށވްުރެ ތަންކޮޅެއް  އިއަޅުގަނޑުމެން ރިސެސއްަށް ދއިުމުގެ ކުރިން ނިންމައި،  ތަކަށްވެފަބިލުމަސައްކަތްކުރަންޖެހޭ  

ސަން މުފީދު ޙަވެސް ތާއީދުކުރަނީ މިލަންދޫ ދާއިރާގެ އިއްޒަތްތެރި މެންބަރު    އަޅުގަނޑު  އެއްކޮށް  މަސއަްކަތް ގިނވަުމާ

ޖޫން   ގޮތަށް  ދަންނވަަން.    15ހުށަހެޅއުްވި  ވާހަކަ  ތާއީދުކުރާ  އަޅުގަނޑު  އިތުރުކޮށްލަން  ސުންގަޑި  ހިސާބަށް  އާ 

 ޝުކުރއިްޔާ. 

 

  ރިޔާސަތުން ވާހަކަދެއްކެވުން:

ފަރެސްމާތޮޑާ ދާއިރާގެ އިއޒްަތްތެރި މެންބަރު   އިސަން މުފީދު ހށުަހަޅއުްވަ ޙަމިލަންދޫ ދާއިރާގެ އިއްޒަތްތެރި މެންބަރު  

ހުށަހެޅުމަށް ތއާީދުކުރއެްވި  ރަޝީދު  ދއެވްުމަށް.   އަޝްރަފް  ވޯޓު  މެނބްަރުން  އއިޒްަތްތެރި  ފެންނަ  އެގޮތަށް 

އެގޮތަށް  ،އެހެނވްީމާ)ވޯޓުދެއްވުން(   އިއްތިފާގުން  މެންބަރުންގެ  އއިޒްަތްތެރި  ހުރިހާ  ބައިވެރިވި  ބއަްދަލވުުމުގެ    ،މި 

ފާސްވީ  15ސުންގަޑި   ކަނޑއަެޅުމަށް  އަށް  މިޖޫން  ނަންބަރުގައި  އެއްވަނަ  އެޖެންޑާގެ  މއިަދުގެ  ދެން  އޮތީ    . 

އަ  މެންބަރު  ދާއިރާގެ  މެދު  ހިތަދޫ  ފަރާތުން  މަރޒުޫޙްސަރުކާރުގެ  އޒަާން  ނަންބަރު    ޤުމަދު  ގާނޫނު  ހުށހަަޅއުްވާ 

ގެނއަުމުގެ ބިލު ދިރާސާކުރުން. މިހިސާބުން އަޅުގަނޑު    އިޞްލާޙުށް  ( އަބާތުޤޫޢުނޫނުލްޤާދިވެހިރއާްޖޭގެ  )  2014/9

 ނަން. އިދާރީ މޭޒާ ހވަާލުކޮށްލާ

 

 ން: އިދާރީމޒޭުން ވާހަކަދެއްކެވު

ނަންބަރު   އަބާތުޤޫޢުނޫނުލްޤާދވިެހިރއާްޖޭގެ  )  2014/9ގާނޫނު  އަންނަނިވި  (  ބިލުގެ    ގެނައުން.ތައް  އިޞްލާޙުށް 

ގާނޫނުގެ    އެއްވަނަ ބުނވެިދިޔަ  ސުރު  218މއާްދާ.  މއާްދާގެ  ގޮތަށް  ޚީވަނަ  އަންނަނިވި  ވަގަށް    .ކުރުންއިޞްލާޙު 

ވަނަ މއާްދާ    218ބުނވެިދިޔަ ގާނޫނުގެ    .މއާްދާވަނަ    2ނަގާފައިވާ މުދާ ބަލއަިގަތުމާއި ޓްރެފިކްކުރުމުގެ ކުށް. ބިލުގެ  



 2026 އެޕްރީލް 21                             ވަނަ ބއަްދލަުވުން  5ކމޮޓިީގެ ޖުޑީޝިއަރީ 

 

 

4 

 

ގޮތަށް   ވަނަ މއާްދާގެ    218ވަގަށް ނަގާފައިވާ މުދާ ބަލއަިގަތުން.    ،ކުރުން. ކުށް ކަނޑއަެޅުންއިޞްލާޙުއަންނަނިވި 

އަންނަނިވި    (.ހ) ހާލަތްތަކުގައި  އެޢައަންނަނިވި  މީހާ  ކުށެކވެެ.    މަލުކުރާ  މުދަލަކާ    -1ކުރަނީ  މީހއެްގެ  އެހެން 

އެ ނުވަތަ  ބެ  ހަވާލވުުން  ނވުަތަ  ބަލަހައްޓއަިދިނުން  ނވުަތަ  ބަލއަިގަތުން  މުދަލަކީ    -2އަދި   ؛ންހެއްޓުމުދަލެއް  އެ 

ކަށަވަރުކުރުމު މުދަލއެްކަން  ބަހއަްޓާފައި ނވުުން  ގައިވަގަށް ނަގާފައިވާ  ބަލއަިގަތީ    -3އަދި   ؛ފަރުވާ  މުދާ އޭނާ  އެ 

ވެރިފަރާތަށް ރއަްދުކުރުމަށް މުދަލުގެ  އެ  ބެހއެްޓީ  މުދަލާ   ކަމުގއަި  ނވުަތަ  ވަގަށް ނަގާފައިވާ    އަށްފައިސާ   އިނުވުން. 

 ....  (ށ) ގެނއަުން.ބަދަލު

 

 ވާހަކަދެއްކެވުން:  މް ނާޒިލްއިބްރާހީ ބަރުންހިތަދޫ ދެކުނު ދާއިރާގެ މެ

މއާްދާގެ    218 މި  2ގެ  )ހ( ވަނަ  ނަންބަރުގައި  މުދަލެއްކަން   އެވާ،  ވަނަ  ނަގާފައިވާ  ވަގަށް  މުދަލަކީ 

މިސާލަކަށް   ނވުުން.  ބަހއަްޓާފައި  ފަރުވާ  ބަޔަކު ކަށަވަރުކުރުމުގައި  އުޅޭ  ވިޔަފާރިވެރިންނަށް،    ކުދި  ރަށއެްގައި 

އަދި  ކުނރުބަލާއި  ހުންނަ  ރުށްރުކުގައި  ތަފްސީލުކޮށް.  ވަރަށް  ދަންނވަައިލާނަން  އަޅުގަނޑު  ޚއާްސަކޮށް 

އަޅުގަނޑުމެންނަށް  ކަށަވަރުކޮށް  ޔަގީނުން  ހަމަ  ގޮސް  ނަގައިގެން  އއެްޗެހިތައް  މި  އަނބުތަކާއި  ކެޔޮގަނޑުގަނޑާއި 

ވއިްކައިލަނީ.  މި  ފަރާތްތަކަށް  އެހެން  ގެންގޮސް  އެ  ނޫންކަން  އެއްޗެއް  އަމއިްލަ  މީހާގެ  ހިފައިގެންދާ  އެ  އެނގޭ 

އޭނަ  މަސައްކަތުން  އޭނަގެ  ވެސް  ޙަޤީޤަތުގައި  ހަމަ  ޔަގީންކުރެވޭ  އެބަ  ވެސް  މީހއާަށް  ގެންނަ  އެ  ވިއްކާލުމުގައި 

ދަނޑުހއަްދއަިގެން އޭނަ ކުރާ ވިޔަފާރީގެ ތެރއެިން އޭނަ ގެނެސް ވިއްކާ މުދަލެއް ނޫންކަން މިއީ. އެ ހާލަތްތައް މި 

އެ   218މއާްދާގެ   ހާލަތްތައް.  ދެންނެވި  މި  އަޅުގަނޑު  އާދޭތޯ  އެބަ  ނަންބަރަށް  ދވެަނަ  )ހ(ގެ  މއާްދާގެ  ވަނަ 

ވެސް   ޙަޤީޤަތުގައި  ގޮތަށް.  ކަށަވަރުކުރެވޭ  އެ  ނުވަންޏާމު  އެގޮތަށް  ކަށަވަރުކުރަން.  ބޭނުން  ހަމަ  އަޅުގަނޑު 

އެ  މިހާރު  ވެސް  މަސައްކަތްތައް  ކުރާ  އެ  ބޭފުޅުން  އެ  ތެރޭގައި  ގޯތި  ދިރއިުޅެން  މީހުން  އާންމު  ރަށްރަށުގައި 

ހުންނަނީ ޙަޤީޤަތުގައި ވަކި ބައެއްގެ، ޚާއްސަކޮށް ވަގުންގެ އަތްމއަްޗަށް ގޮސް ހުސވްެފައި އެ ހުންނަނީ. އެކަން މި  

މއާްދާގެ ދވެަނަ ނަންބަރުން ކަށަވަރުކުރެވޭތޯ އަޅުގަނޑު ހަމަ ޔަގީންކުރަން ބޭނުން. ކަށަވަރުކުރެވޭ ގޮތަށް ނެތއިްޔާމު  

ކަށަވަރުކުރެވޭ ގޮތަށް މި މާއްދާ އިޞްލާޙުކުރަން ވެސް ހަމަ އަޅުގަނޑު ހުށަހަޅަން. ޗެއަރ، އަޅުގަނޑު ބޭނުން ހމަަ  

 އެ މއާްދާ އެގޮތަށް އެ ބައި ކަވަރކުރެވޭތޯ ނޫންތޯ ޔަގީންކުރަން. އެ ވާހަކަ ހަމަ ދަންނވަައިލަން. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 މިލަންދޫ ދާއިރާގެ އިއްޒަތްތެރި މެންބަރު ޙަސަން މުފީދު.  



 2026 އެޕްރީލް 21                             ވަނަ ބއަްދލަުވުން  5ކމޮޓިީގެ ޖުޑީޝިއަރީ 

 

 

5 

 

 

 ޙަސަން މުފީދު ޢަބްދުލްޤދާިރު ވާހަކަދއެްކެވުން:  ދާއިރާގެ މެންބަރުމިލަންދޫ 

މެންބަރު  އިއްޒަތްތެރި  ދާއިރާގެ  ދެކުނު  ހިތަދޫ  އަޅުގަނޑުމެންނަށް  ދެންމެގައި  މުގއަްރިރު.  ޝުކުރިއްޔާ  އާދެ! 

އިބްރާހީމް ނޒާިލް އެ ފާހަގަކޮށްލއެްވި ކޮށްލުމަކީ އަޅުގަނޑަށް ވެސް އޭގައި ހަމަ ވަރަށް ރަނގަޅަށް ފަހުމވްއެްޖެ އެ 

އެކިވަކި   އުޅޭ  މި  ތެރޭގައި  ކޮމއިުނިޓީ  ކުދިކުދި  ރަށްރަށުގައި  ކުދިކުދި  ފަދަ  އަޅުގަނޑުމެން  ޙަޤީޤަތަކީ  ވާހަކަތައް. 

މީހުންގެ މި ހުންނަ މުޢާމަލތާތްަކާއި ޢަމަލުތަކުގެ ތެރޭގައި އަޅުގަނޑުމެންނަށް ވަރަށް ސާފުކޮށް އެބަ އެނގޭ އޭނާއަކީ 

ރިކޮގްނައޒިުކުރެވޭ   ކުރެވޭ.  އެބަ  ވެރިފައި  ނޫންތޯ  ނވުަތަ  ވާނެތޯ  މީހަކަށް  އާދވެޭވަރުގެ  ހިފއަިގެން  މުދަލެއް  އެފަދަ 

އެ   ނޒާިލް  ދެންމެގައި  ހާލަތުގައި  މި  އެހެނވްީމާ،  ކާކުކަމާ.  ފޭސްއަކީ  އޭނާގެ  ކަމއާި،  ކަމެއް  ކޮން  ކުރަނީ  އޭނަ 

ޖެހޭ  އެބަ  ބޮޑަށް  ތަންކޮޅެއް  އަޅުގަނޑުމެން  ކަންކަން  އެ  ގޮތުގައި  ގަބޫލުކުރާ  އަޅުގަނޑުވެސް  ފާހަގަކުރެއްވިހެން 

އެ   ނޫނީ  ގަހަކުން  އަނބު  ނޫނީ  ގަހަކުން  ފަޅޯ  މިސާލަކަށް  މާނައަކީ  އޭގެ  ސްޕެސިފިކްވާން.  ތަރުތީބުކުރުމުގައި 

އައިސް  ހިފއަިގެން  ބަސްތާތަކެއް  ބޮޑުސިންގާ  އޭނާ  ކަރވާެލަކުން  ނޫނީ  ގަހަކުން  ރުއް  ހުންނަ  ސަރަހއަްދުގައި 

މިސާލަކަށް ކޮންމވެެސް މީހަކަށް އޭތި ވިއްކަން ހަވާލުކުރާއިރުގައި އޭނާއަކީ އެ ރަށުގެ ލެވެލްގައި ކޮންކަހަލަ ޢަމަލެއް  

ކުރާ މީހެއްތޯ، އޭނަގެ އަޚުލާޤީ މިންގަނޑަކީ ކޮބައިތޯ، އޭނާ ނޫނީ މިފަދަ ކަމެއް މިހާ މުދާ ހިފއަިގެން އާދެވިދާނެ  

 އެއްވެސް ފުރުޞަތެއް އޮތްތޯ. އެއީ ހަމަ ރަނގަޅު ވާހަކައެއްގެ ގޮތުގައި އަޅުގަނޑު ގަބޫލުކުރަން. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 ފަރެސްމާތޮޑާ ދާއިރާގެ އިއްޒަތްތެރި މެންބަރު އަޝްރަފް ރަޝީދު. 

 

 ފަރެސްމާތޮޑާ ދާއިރާގެ މެންބަރު އަޝްރަފް ރަޝީދު ވާހަކަދެއްކވެުން: 

އާދެ! ޝުކުރިއްޔާ އިއްޒަތްތެރި މުގައްރިރު. ހަމަ ދެންމެ އިއޒްަތްތެރި ދެ މެންބަރުން ވެސް ފާހަގަކުރެއްވި ފަދއަިން  

އަޅުގަނޑު ވެސް އެ ޕއޮިންޓުގެ އިތުރަށް ހަމަ ފުޅާކޮށްލަން ވެސް ހަމަ ބޭނުންވޭ ޙަޤީޤަތުގައި. ކުދިކުދި ރަށްތަކުގައި  

ގިނަ   ވަރަށް  ބާވަތުގެ  މި  ކުރޭ  އެބަ  މީހުން  ގިނަ  ވަރަށް  ގޮތަކަށް ނިސްބަތވްެފައިވާ  ކަހަލަ  ވަކި  ވިދާޅުވިހެން  އެ 

އޭތި   ގިނަފަހަރު  އޮންނަނީ  މި  ފަހިވެފައި  ފުރުޞަތު  ކުރުމުގެ  އެކަން  މީހުންނަށް  އެ  ޙަޤީޤަތުގައި  ކަންތައްތއަް. 

ހަމަ   ހުރި  އެބަ  ފާހަގަކުރެވިފައި  އަޅުގަނޑުމެންނަށް  މިހާރު  ދިރއިުޅޭތީ.  މޖުތުަމަޢއެްގައި  އެ  މީހުން  ބޭނުންކުރާނެ 

ބޮޑެތި ކޭބަލް ޑްރަމްތައް ތަންތަނުގައި ތިބޭއިރުގައި ހަމަ، ހަމަ އެތިއެތިކޮޅަށް ބުރިބުރިކޮށްގެން އެ މީހުން ގެންގޮސް 

އެކި ތަންތަނަށް ވިއްކާލާފަ. މި އެއްޗެހިތައް ގަންނަ މީހުން މީގެ ތެރއެަށް ނވުަދެވޭ ކަމަށް ވަންޏާމު އަޅުގަނޑުމެން 

މި ކުރާ ކަމަކަށް އއެވްެސް އިޞްލާޙެއް ނާންނާނެ. ޙަޤީޤަތުގއަި އެ ބޔަަކަށް އެ ކަންކަން އެ ކުރވެެނީ އެ މީހުންނަށް  

ހިތްވަރުދޭނެ ބަޔަކު ތިބެގެން. އެ ހިތވްަރު ލިބެނީ އެ މީހުން އެގޮތަށް ގެންދާ އެއްޗެހި އެ މީހުން އަމއިްލަ އއެްޗެހި 

ނޫންކަން އެނގިތިބެ އެހެން މީސްމީހުން އެ އެއްޗެހިތައް ގަންނާތީ. އެހެނވްީމާ، އޭގެ، އެ ގަންނަ މީހުންނަކީ ވެސް  

ވެސް   އަޅުގަނޑު  ހަމަ  ޔަގީންކޮށްލަން  ކަވަރކުރެވޭތޯ  އެތަން  ގާނޫނުން  މި  ވާނވްާނެ.  ކަމަށް  ބައިވެރިން  މީގައި 

ނވުާނެ.   އެހެންނޫނއިޔްަކާ  ވަދެވިގެން.  ތެރެއަށް  މީގެ  ކަންކަން  އެފަދަ  ޙައްލުކުރވެޭނީ  ކަންކަން  މި  ބޭނުންވޭ. 

ވަރަށް   ހަމަ  ވެސް  އަޅުގަނޑު  އެހެނވްީމާ،  ނުނެރވެޭނެ.  ނަތީޖއާެއް  އެއްވެސް  މަސއަްކަތުގެ  ކުރާ  އަޅުގަނޑުމެން 

ބޮޑަށް ޔަގީންކޮށްލަން ބޭނުންވޭ މި ވިއްކާ މީހުންނާއި ގަންނަ މީހުން ވެސް މީގެ ތެރއެަށް މި ވަދޭތޯ. އެ މީހުނންަށް  

 އޮތީ ކޮންކަމއެްތޯ. އެ ނެތއިްޖެއްޔާ ވއަްދަން ވެސް ބޭނުންވޭ އިނގޭތޯ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 ހިތަދޫ ދެކުނު ދާއިރާގެ އިއްޒަތްތެރި މެންބަރު އިބްރާހީމް ނޒާިލް. 

 

 ހިތަދޫ ދެކުނު ދާއިރާގެ މެންބަރު އިބްރާހީމް ނޒާިލް ވާހަކަދެއްކެވުން: 

އިދާރީ ގޮތުން އެ ފާހަގަކޮށްދއެްވީ ހަމަ ރަނގަޅު ވާހަކަފުޅެއް. އަޅުގަނޑުމެން އެންމެން ވެސް ހަމަ އެބަ ގަބޫލުކުރަން 

އެ   ބަލައިގަތުން. މިސާލަކަށް ރަށަކުން  ތިގޮތަށްކަން އިނގޭތޯ އެ  އޮތީ  މި  ލޔިެވިފައި  މިތާނގައި  ތިކަން،  ތއިީކަން 

ފުރާ ބޯޓަކަށް ގޮއްސަ މި މުދާ ހވަާލުކުރަނީ. އެ ހަވާލުކޮށްލަނީ އޭގައި ހުންނަ އަނެއްކާ އެހެން މީހަކަށް. އޭނަ އެ 

ދެންމވެެސް   ދިނުމާއި  ފައިސާ  މުދަލަށް  އެ  އަދި  ހިސާބުން  އެ  ދެން  އިނގޭތޯ.   ކުރަނީ  އެ  ވިޔަފާރި  އެ  ބަލަނީ. 

އިއްޒަތްތެރި މެންބަރު އަޝްރަފް ރަޝީދު އެ ފާހަގަކުރި ފަދއަިން ލޯ ނަރު. ހަމަ އަޅުގަނޑުމެންނަށް ޔަގީން ކަށަވަރު  

އޭނއަަކީ ލޯ އުފއަްދާ ފެކްޓަރީއެއްގެ މީހެއް ނޫންކަން. ކަރަންޓު ގޭގައި ހުންނަ ނަރުކޮޅު ކަނޑާލައިގެން ގޮއްސަ އެ  

ވިއްކާލަނީ. ވިއްކާލުމުގެ ބޭނުމުގައި ގޮސްފައި އެ ދެން ހުންނަ މީހަކާ ހވަާލުކޮށްލަނީ. އޭނަ އެ އއެްޗެހި ބަހައްޓާފައި  

އޭނަ ދަތުރުމަތީގައި ގޮސް އެހެން ތަނަކަށް ގޮސް ވިއްކާލަނީ. މުޅި މި އަޅުގަނޑުމެންނަށް މީގެ ކުރީގައި މި އަންނަނީ 

ރަށްރަށުގއަި، ރަށުގައި ހުންނަ ފުލުސް އޮފީހުން މި ފާހަގަކުރަނީ ތިމަންނަމެންނަށް އެ މދުާ ހިފެހއެްޓޭކަށް ނެތޭ. މި 

ހފިެހެއްޓޭނެތޯ މުދާ  އެ  މުދާތކަުން  ގެނެވޭ  މި  ގޮތަކަށް  ؟ ގާނޫނުން  ހިފެހެއްޓޭނެ  މދުާ  އެ  ހިފެނހެެއްޓެންޏާމު 

އަޅުގަނޑުމެން ހިނގާށޭ މި ގާނޫނު އިޞްލާޙުކުރެވިގެން އަންނއަިރު އެކަން ކުރަން. އެއީ އަޅުގަނޑުމެން، އަޅުގަނޑު  

ވެސް   އަޅުގަނޑުމެންގެ ވިސްނުމަކީ  އެއީ.  ބޭނުމަކީ  މެންބަރުންގެ ވެސް  ހުރިހާ  އަޅުގަނޑުމެން  ގޮތުގައި  ގަބޫލުކުރާ 

މއާްދާ   އެ  ހުއްޓވުޭނީ.  އެކަން  އަޅުގަނޑުމެންނަށް  އިޞްލާޙުކޮށްގެންތޯ  އަކުރަކަށް  ކޮން  މާއްދާއެއްގައި  ކޮން  އއެީ. 

ހިނގާށޭ އަޅުގަނޑުމެން އޭ.ޖީ އޮފީހާ އެކީގައި ވާހަކަދއަްކައިގެން ވެސް އަދި އެހެނިހެން ބޭފުޅުންނާ މިކަމާ ގުޅުން 

ހުރި އެހެން ބޭފުޅުންނާ، ފުލހުުން ކަމުގައި ވިޔަސް ވެސް މި ފަރާތްތަކާ އެކީގައި އަޅުގަނޑުމެން މަޝްވަރާކުރެވި، 

އިށީނދެ ތިބެ މި އިޞްލާޙު ގެންނއަިރު އެ ފުލުހުންނަށް އުނދަގޫވާ ކަންތައްތައް އެ ބޭފުޅުންނަށް އިޞްލާޙުކޮށްދީ، 

ރަނގަޅުކޮށްދީ އެ ކަންތައްތައް ކުރަން ހިނގާށޭ މުޅި މުޖަތަމަޢުތަގެ ހަމަޖެހުމަށް. އެއީ އަޅުގަނޑުމެން އެންމެން މި 

ދައްކާ ވާހަކަ. އަޅުގަނޑު ގަބޫލުކުރާ ގޮތުން އަޅުގަނޑުމެން މި ތިބީ، ދެކވެެނީ އެއް ވާހަކައެއް އެންމެންނަށް ވެސް. 

އިދާރީ  ކަމަކީ.  ބޭނުންވާ  ޙަޤީޤަތުގައި  އެއީ  ގެންނާނީ.  އަކުރަކަށްތޯ އިޞްލާޙު  ކޮން މއާްދާއެއްގެ ކޮން  އެހެނވްީމާ، 

ފުލުސް  ވިޔަސް،  ކަމުގައި  އޮފީހުން  އޭ.ޖީ  ކަމަކީ  ބޭފުޅނުްވީ  ތި  ކޮށްދއެވްަން  އަޅުގަނޑުމެންނަށް  ވެސް  ގޮތުން 

އޮފީހުން ކަމުގައި ވިޔަސް ވެސް މިކަން މި ގާނޫނު ތެރެއިން ކުރވެޭނީ ކޮން ދިމާލަކުންތޯ އަޅުގަނޑުމެންނަށް ހޯދއަިދީ 

 އެކަން ކޮށްދިނުން. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 ކުރެންދޫ ދާއިރާގެ އިއްޒަތްތެރި މެންބަރު މުޙއަްމަދު ޝާމިން. 

 

 މުޙއަްމަދު ޝާމިން ޙަބީބު ވާހަކަދއެްކވެުން:  ދާއިރާގެ މެންބަރުކުރެންދޫ 

ވެސް  މެންބަރުން  އެހެން  އަދި  ފާހަގަކުރިހެން  ނޒާިލް  މެންބަރު  އިއްޒަތްތެރި  ހަމަ  އަޅުގަނޑު  ޝުކުރއިްޔާ. 

އެ  ނޫނިއްޔާ  ގެނެސް  ނަގައިގެން  ވަގަށް  މުދާ  ބޭނުންވޭ  ފާހަގަކޮށްލަން  ހަމަ  ވެސް  އަޅުގަނޑު  ފާހަގަކުރެއްވިހެން 

މީހަކަށް  އެ  ގެނެސް  މުދަލެއް  ގަބޫލުނުކުރެވޭވަރު  ހވީަނީ  އަޅުގަނޑަށް  ކަމަށް  މުދާ  އަމިއްލަ  މީހެއްގެ  އެ  މީހަކަށް 

ރއަްދުކުރއާިރު ނޫނީ އެ މީހަކު އަތަށް ދީފައި ބަހައްޓައިލަން ބުންޏަސް ބަހއަްޓާ މީހއާަށް ކަނޑއަެޅިގެން އެނގި ނޫނީ 

ރައްކާކުރެވެމުންދާނީ.  ގޭގޭގައި  މުދާ  ވއަްކަންކުރާ  ހަމަ  ވަންޏާ  ކަމަށް  އޮންނަ  ފުރުޞަތު  އެ  ވެސް  ނޭނގުނަސް 

އެހެނވްީމާ، މި ގާނޫނު އިޞްލާޙުކުރވެެމުންދއާިރު އަޅުގަނޑަށް ހވީަނީ އެންމެ މުހިންމު ކމަަކަށް ވާނީ އޭގެ ވެލިއު  

މީހަކަށް   އެ  އައިސް  ނަގައިގެން  އެ  ނެތއިްޔަކާ  މީހަކު  ގަންނާނެ  އެ  އެއްޗެއްގެ.  ނަގާ  އެ  ކަންނޭނގޭ  ދަށްކުރުން 

ވިއްކާލަން ވެސް މަސައްކަތެއް ނުކުރާނެ. އަދި އެ ވިދާޅުވިހެން ބޯޓުފަހަރަށް އަރުވާ މުދާ، އެ ވެސް ހަމަ ކުރުނބާ 

އިހަލެއް ލިޔަސް ވެސް އެ ގެންނަ މީހާއަކީ އެ ރަށުން ކުރުނބާ އިހކާޮޅެއް ގެނެސް ލެވޭވަރުގެ މީހަކަށް ނުވާކަން  

އަނބުރާ ފަހުން ލާރި ދޭގޮތަށް ވިޔަސް.    މާލެ ގެނެސް ވިއްކާލާފއަިހަމަ ގަބޫލުކުރެވޭއިރު ވެސް ހަމަ އެބަ ލާ. އެ  

އެހެނވްެގެން ފައިސާގެ މުޢާމަލާތަށވްުރެ ބޮޑަށް މިއީ މީ އަސްލު އަޚުލާޤީ މިންގަނޑު މީހާ ޑިސިޕްލިން ކަންނޭނގެ 

މީގައި. މީގައި ވައްކަންކުރާ މީހާގެ ޑިސިޕްލިންއަށވްުރެ ބޮޑަށް އަޅުގަނޑަށް ހވީަނީ އެންމެ މުޖުތމަަޢުގައި ރަނގަޅު 

ގާނޫނުގެ ތެރއެަށް ފައްތަންޖެހޭނީ.   ކަމަށް އަޅުގަނޑުމެން ގަބޫލުކުރާ މީހުން ކަންނޭނގެ އަޅުގަނޑުމެން ފުރަތމަަ މި 

އަޚުލާޤީ   ގަބޫލުކުރާ  މީހުން  ނޫނިއްޔާ  ވިޔަފާރިކުރަމުންދާ  ރަނގަޅު  އެންމެ  އެންމެ،  މިވާގޮތަކީ  ގިނަފަހަރު  އެއީ 

ލިބޭތީ  މުދާ  އަގުހެޔޮކޮށް  ހަދަނީ.  މި  ގޯސް  މީހުން  ގަބޫލުކުރާ  އަޅުގަނޑުމެން  މީހުން ކަމަށް  ހުންނަ  މިންގަނޑެއް 

ގަންނަނީ. ލޯކޮޅު ވެސް ގަންނަނީ. އެ ލޯކޮޅު ގަންނއަިރު އެތައްއެތައް ލައްކަ ރުފިޔާއެއްގެ ވަޔަރިންގ ކޮށާލައިގެން  

އިންނަ   އޭގައި  ފެނުނީމާ  ލޯކޮޅު  އޮންނަ  ބޮޑިކޮށްލާފައި  އެ  މީހާ  ނަގާ  އެ  އެކަމަކު  ވިއްކާލާ.  ލޯކޮޅު  އެބަ  ގެނެސް 

ވެސް  ހިތަށް  ހަމަ  އަޅުގަނޑުމެންނަށް  ގެއްލުމެއް  ލިބުނު  އެ  ގޭގެ  ވައްކަންކުރި  އެ  އެކަމަކު  ބަލަނީ.  އެ  ވެލިޔު 

އަޅުގަނޑަށް    އަންނއަިރު  އިޞްލާޙުތައް  މި  އެހެނވްީމާ،  އަންނަނީ.  އެ  ދީފައި  ގެއްލުން  ބޮޑެތި  އެވަރުގެ  ނުގެނެވޭ. 

 ހވީަނީ މުޅި އެތި ކަވަރވެގެންދާ ގޮތަކަށް އޮތުން ކަންނޭނގެ މީގައި އެންމެ ރަނގަޅު ވާނީ. ޝުކުރިއްޔާ.  

 

 މޒޭުން ވާހަކަދެއްކެވުން:  އިދާރީ

ވަގަށް ނަގާފައިވާ މުދަލެއް ލިބިގަތް ގޮތް ފޮރވުުމަށް    -ވަގަށް ނަގާފައިވާ މުދަލާއި ފައިސާއަށް ބަދަލުގެނއަުން. )ށ( 

ޓަކައި ނވުަތަ އޮޅުވައިލުމަށް ޓަކައި ނވުަތަ އެނގުނަ ނުދިނުމަށް ޓަކައި އަންނަނިވި ކަންކަމުގެ ތެރއެިން ކަމެއް ކުރާ  

  -3މުދަލުގެ އަސްލު އޮޅުވައިލުން.  -2އެހެން މީހއެްގެ މައްޗަށް އެ މުދާ ބަދަލުކުރުން.   -1މީހާ އެ ކުރަނީ ކުށެކެވެ.  

ވަގަށް ނަގާފައިވާ    -4އެ މުދަލެއް ލިބިގަން ޙަޤީޤީ ގޮތާއި، ލިބިގަތް ފަރާތަކާއި، އޭގެ މިލްކުވެރިކަން އޮޅުވައިލުން.  

ވަކި މުދަލަކީ ވަގަށް    -މުދާކަން އެނގިހުރެ އެ ފޮރުވައިދިނުން. ވަގަށް ނަގާފައިވާ މުދަލުން ތަސައްރަފުކުރުން. )ނ(

އެ މުދާ    -1ނަގާފައިވާ މުދާކަން އެނގިހުރެ އަންނަނިވި ކަންކަމުގެ ތެރެއިން ކަމެއް ކުރާ މީހާ އެ ކުރަނީ ކުށެކެވެ.  

ބޭރުކުރުން.    -2ވިއްކާލުން.   ދވިެހިރއާްޖއެިން  ނވުަތަ  އެތެރެކުރުން  ދވިެހިރއާްޖއެަށް  މުދާ  މުދާ    -3އެ  އެ 

ވެސް   އެނޫން  ނވުަތަ  ހުށަހެޅުން،  ސަޕްލައިކޮށްދިނުމަށް  ނވުަތަ  ސަޕްލއަިކުރުން،  ނުވަތަ  ޑިސްޓްރިބިއުޓުކުރުން، 

ހަމަޖައްސއަިދިނުން.   ލިބޭނެގޮތް  ބޭނުންކުރުމާއި  މުދާ  އެ  މުދަލުން    -4ގޮތަކަށް  އެ  ގޮތަކަށް  ވެސް  އެނޫން 

ވަނަ    210މި މއާްދާގެ )ހ( ގައި ބަޔާންކުރާ ކުށުގެ ދަރަޖަ މި ގާނޫނުގެ    -ތަސައްރަފުކުރުން. ދަރަޖަކުރުން. )ރ(

)ބ( ތިރވިާނެއެވެ.  ދަރަޖަ  އެއް  ދަރަޖަކުރުމަށވްުރެ  ދީފައިވާ  ވައްކަންކުރުމަށް  މުދަލުން  ގައި  )ށ(  މި    -މއާްދާގެ 

ގާނޫނުގެ   މި  ދަރަޖަ  ކުށުގެ  ބަޔާންކުރާ  ގައި  )ނ(  އަދި  )ށ(  މުދަލުން   210މއާްދާގެ  ގައި  )ށ(  މާއްދާގެ  ވަނަ 

ގާނޫނުގެ    3ދަރަޖަ މަތވިާނެއެވެ. ބިލުގެ    1ވައްކަންކުރުމަށް ދީފއަިވާ ދަރަޖަކުރުމަށވްުރެ   މާއްދާ. ބުނވެިދިޔަ  ވަނަ 

މަކަރުވެރި    310 ބަދަލުގެނއަުމާއި  ލިޔުމަށް  ޞއަްޙަ  ކުރުން.  އިޞްލާޙު  ގޮތަށް  އަންނަނިވި  ސުރުޚީ  ބާބުގެ  ވަނަ 

ވަނަ މއާްދާގެ ސުރުޚީ އަންނަނިވި ގޮތަށް    310ވަނަ މއާްދާ. ބުނވެިދިޔަ ގާނޫނުގެ    4ޢަމަލުތައް ހިންގުން. ބިލުގެ  

އިޞްލާޙުކުރުން. ޞައްޙަ ލިޔުމަށް ބަދަލު ގެނއަުމާއި ކައުންޓަރފީޓްކުރުމާއި އަގުހުރި އެއްޗެހި ނަކަލުކޮށް އަސްލުގެ  

ބިލުގެ   ދއެްކުން.  ގާނޫނުގެ    5ގޮތުގައި  ބުނވެިދިޔަ  މއާްދާ.  ގޮތަށް    310ވަނަ  އަންނަނިވި  މއާްދާ  ވަނަ 

ކަނޑައެޅުން.   ކުށް  ނުވަތަ    310އިޞްލާޙުކުރުން.  ނިޔަތުގައި  އޮޅުވާލުމުގެ  ކަމެއް  މީހަކަށް  )ހ(.  މއާްދާގެ  ވަނަ 

ޞައްޙަ   ކުށެކެވެ.  ކުރަނީ  އެ  މީހާ  ޢަމަލުކުރާ  އަންނަނިވި  އެނގިހުރެ  ނިޔަތުގައި  ފޮރވުުމުގެ  ޢަމަލެއް  ރަނގަޅު 

އަންނަނިވި ގޮތްތަކުގެ ތެރެއިން ގޮތަކަށް ލިޔުމެއް އުފއެްދުން، ނވުަތަ ފުރިހަމަކުރުން،   -1ލިޔުމަށް ބަދަލު ގެނއަުން.  

އެހެން މީހއެްގެ ޢަމަލެއް  (  i) ނވުަތަ ދޫކުރުން، ނުވަތަ ކަށަވަރުކޮށްދިނުން، ނުވަތަ ދިނުން، ނވުަތަ ނަގުލުކުރުން.  

ވަކި ތަނެއްގައި، ނވުަތަ ވަކި ވަގުތެއްގައި ދޫކޮށްފއަިވާ،    (ii)ނވުަތަ  ؛ ކަމުގައި ޞައްޙަ ނޫން ގޮތުގައި ދއެްކުމަށް

ނވުަތަ ނަންބަރުޖެހި ވަކި ތަރުތީބަކުން ދޫކޮށްފއަިވާ، ނވުަތަ ވަކި އުސޫލަކުން ދޫކޮށްފައިވާ ލިޔުމެއް ކަމުގައި ޞައްޙަ  

އަސްލެއްގެ ކޮޕީ ކަމުގައި ޞއަްޙަ ނޫންގޮތުގައި ދއެްކުމަށް، ނވުަތަ އަގުހުރި   (iii)ނުވަތަ  ؛ ނޫންގޮތުގައި ދއެްކުމަށް

ވަކި އެއްޗަކީ ނވުަތަ ލިޔުމަކީ ވަކި މީހަކު އުފއެްދި އއެްޗެއް،    -2އެއްޗެހި ނަކަލުކޮށް އަސްލު ގޮތުގައި ދެއްކުން.  

އެއްޗެއް   އޮތް  އަގެއް  ވަކި  ނވުަތަ  ކަމުގައި،  އެއްޗެއް  އޮތް  އަސްލެއް  ވަކި  ނވުަތަ  ކަމުގައި،  ލިޔުމެއް  ނވުަތަ 

ކަމުގައި، ނވުަތަ އާސާރީ އެއްޗެއް ކަމުގައި، ނވުަތަ އެހެން ވެސް އެއްޗިއްސަށް، އެހެން އއެްޗިއްސާ އަޅއަިބަލާއިރު 

ނުވަތަ   އެއްޗެއް  އެ  ޓަކައި  ދެއްކުމަށް  ގޮތުގައި  ނޫން  ޞއަްޙަ  ކަމުގައި  އއެްޗެއް  އެކުލެވޭ  ސިފަތަކެއް  ޚއާްސަވާ 

ނުވަތަ   ލިޔުމެއް  ނޫންކަން އެނގޭ  ނވުަތަ ޞއަްޙަ  ގެނައުން،  ބަދަލު،  އެއޗްަކަށް  އެ  ނުވަތަ  އުފއެްދުން،  ލިޔުމެއް 

ވަނަ ނަންބަރުގައި ބަޔާންކޮށްފައިވާ   2ވަނަ ނަންބަރުގައި ނވުަތަ    1މި މއާްދާގެ )ހ(ގެ    -3އެއްޗަކަށް ހަވާލާދިނުން.  

ލިޔުމަކީ ނވުަތަ އެއްޗަކީ ޞައްޙަ ނޫން ލިޔުމެއް ނވުަތަ އެއްޗެއްކަން އެނގިހުރެ އެއަށް ހަވާލާދިނުން ނވުަތަ އެކަން  

އެނގިހުރެ އެފަދަ ލިޔުމެއް ނުވަތަ އެއްޗެއްގެ ޞައްޙަކަން ދއެްކުމުގެ ގޮތުން ކަމެއް ކުރުން ނވުަތަ އެފަދަ ލިޔުމެއް  

)ށ( މާނަކުރުން.  ބަޔާންކުރުން.  ކަމެއް  އެއްޗެއްގައިވާ  ކޮންމެ    -ނވުަތަ  އވެަނީ،  ބުނެފައި  ކަމަށް  "ލިޔުން" 

ވަސީލަތަކުން ކަމުގައި ވީނަމަވެސް، އަގއެްހުރި އެއްޗެއްގެ ނވުަތަ ޙައްޤެއްގެ ނުވަތަ އިމްތިޔޒާެއްގެ ނުވަތަ މީހއެްގެ  

ނވުަތަ އެއްޗެއްގެ ޝަޚްސު ކަނޑއަަޅައި އަންގައިދިނުމުގެ ރަމްޒަށެވެ. އޭގެ ތެރޭގައި އަންނަނިވި އެއްޗެހި ހިމެނއެެވެ.  

މަޢުލމޫތާު   -1 ގޮތަކުން  ވެސް  އެނޫން  ނވުަތަ  ރކެޯޑުކުރވެިފައިވާ  އިލެކްޓްރޯނކިްކޮށް  ނުވަތަ  ޗާޕުކުރެވިފައިވާ 

ޑޭޓާ.   ރކެޯޑުކުރެވިފައިވާ  ވަސީލަތަކުން  ގޮތަށް.    -2ރކެޯޑުކުރެވޭ  ހިމެނޭ  ނޫޓު  ނވުަތަ  ކޮއިން   -3ފއަިސާ، 

އިލްކްޓްރޯނިކް ސއޮި، އިލެކްޓްރޯނިކް މއެިލް ރައުޓިންގ    -4ސްޓޭމްޕއާި، ސިއްކައާއި، ބެޖު އަދި ޓޯކަން ފަދަ ތަކެތި.  

އެހވީެދޭ   ދެނެގަތުމަށް  އެއްޗެއް  ފަދަ  އައިޑެންޓިފަޔަރ  އެންކްރިޕްޓްކުރެވިފައިވާ  ވެސް  އެނޫން  އަދި  އިންފޮމޭޝަން 

ޖިއޮގްރެފިކަލް    -5މަޢުލޫމާތު.   ޑިޒއަިނާއި،  އިންޑަސްޓްރިއަލް  ޕޭޓަންޓާއި،  ކޮޕީރައިޓާއި،  ޓްރޭޑްމާކއާި، 

ކްރެޑިޓް ކާޑު ފަދަ ޕޭމަންޓް އިންސްޓްރޫމެންޓުތައް. ދަރަޖަކުރުން. ޞައްޙަ    -6އިންޑިކޭޝަންތައް ފަދަ ފިކުރީ މުދާ.  

)ނ(   ފީޓްކުރުން.  ކއަުންޓަރ  )ހ(ގެ    -1ލިޔުން  މއާްދާގެ  ލިޔުމަކީ    1މި  ބަޔާންކޮށްފައިވާ  ނަންބަރުގައި  ވަނަ 

ނުވަތަ   ދޫކޮށްފައިވާ،  ނުވަތަ  ފުރިހަމަކޮށްފއަވިާ،  ނުވަތަ  އުފއަްދާފައިވާ،  ދެއްކުމަށް  ކަންކަން  އަންނަނިވި 

ކަށަވަރުކޮށްދީފައިވާ، ނވުަތަ ދީފއަވިާ، ނުވަތަ ނަގުލުކޮށްފައިވާ ލިޔުމެއް ކަމުގައި ވާނަމަ އެ ކުށަކީ ޖިނާޔަތުގެ ކުށުގެ  

ކުށެކޭ.    4 ދަރަޖައިގެ  ނުވަތަ  (  i) ވަނަ  ވާޖިބެއް،  ނވުަތަ  މަޞްލަޙަތެއް،  ނވުަތަ  ޙައްޤއެް،  ގާނޫނީ  ލިޔުމަކީ  އެ 

ނވުަތަ  ދއެްކުމަށް،  ބަދަލވުެދާނެކަން  ނވުަތަ  ދއެްކުމަށް،  އުފެދިދާނެކަން  ނވުަތަ  އުފއެްދުމަށް،  ހއަިސިއްޔަތެއް 

ނިމުމަކަށް   ނވުަތަ  ގެނއަުމަށް،  ދއެްކުނިންމުމަކަށް  އެފަދަ  އަތވުެދާނެކަން  ގޮތަކުން  ވެސް  ނޫން  އެ  ނވުަތަ  މަށް 

ނުވަތަ   އަސަރުކުރވުުމަށް  ހައިސިއްޔަތަކަށް  ނވުަތަ  ވާޖިބއެް،  ނުވަތަ  މަސްލަހަތއެް،  ނުވަތަ  ޙައްޤއެް، 

އެ ލިޔުމަކީ ސަރުކާރުން ދޫކޮށްފއަިވާ ނުވަތަ ސަރުކާރަށް ލިބިފއަިވާ ލިޔުމއެްކަން.    (ii)ނވުަތަ  ؛ އަސަރުކޮށްފާނެކަން

ވަނަ ނަންބަރުގައި ބަޔާންކޮށްފައިވާ ލިޔުމަކީ ފައިސާ، ނުވަތަ ބޮންޑު، ނވުަތަ ސްޓޮކް ނުވަތަ    1މި އަކުރުގެ    -2

އެނޫން ވެސް ސެކއިުރިޓީއެއް، ނވުަތަ ފއަިނޭންޝއިަލް އިންސްޓްރުމަންޓއެް، ނވުަތަ ފައިސާގެ ގޮތުގައި ބަދަލުކުރެވޭ  

އެނޫން   -3ވަނަ ދަރަޖއަިގެ ކުށެކެވެ.    3ގޮތަށް ގެންގުޅޭ އެހެނިހެން ލިޔުމެއް ކަމުގައި ވާނަމަ އެ ކުށަކީ ޖިނާޔަތުގެ  

ޖިނާޔަތަކުގެ   ކުށަކީ  އެ  ބިލުގެ    5ހާލަތްތަކުގައި  ކުށެކެވެ.  ދަރަޖައިގެ  ގާނޫނުގެ    6ވަނަ  ބުނވެިދިޔަ  މާއްދާ.  ވަނަ 

ގޮތަށް އިޞްލާޙުކުރުން. ރަމަޟާން މަހު ރޯދަނހުފިުމާއި ބަނގުރާ ބއުިމާއި    616 ވަނަ މއާްދާ ސުރުޚީ އަންނަނިވި 

ވަނަ މއާްދާގެ )ށ(ގެ ފަހަތަށް    616ވަނަ މއާްދާ. ބނުވެިދިޔަ ގާނޫނުގެ    7އޫރުމަސް ކއެުމާއި ޖުވާކުޅުން. ބިލުގެ  

ފަދައިގެން   ކަނޑައެޅުން.    3އަންނަނިވި  ކުށް  އިތުރުކުން.  މީހަކު    616އަކުރު  އެއްވެސް  )ނ(.  މާއްދާގެ  ވަނަ 

ޖވުާކުޅޭ ތަނެއް ހިންގުން.    -2ނވުަތަ  ؛ ޖވުާކުޅުން  -1އަންނަނިވި ޢަމަލުތަކުގެ ތެރެއިން ޢަމަލެއް ކުރުމަކީ ކުށެކވެެ.  

( )ރ(  ބުނެފައި   -(1މާނަކުރުން.  ކަމަށް  "ޖވުާކުޅުން"  ޓަކައި  ބޭނުމަށް  ނަންބަރުގެ  އެއްވަނަ  )ނ(ގެ  މއާްދާގެ  މި 

ޖުވާކުޅުމުގެ  އިލެކްޓްރޯނިކްކޮށް، ނވުަތަ  ނވުަތަ ކުޅިވަރެއްގައި، ނުވަތަ ސްކީމެއްގައި  މުބާރާތއެްގައި،  ވަކި  އވެަނީ، 

އާލާތެއް މެދުވެރިކޮށް، ނވުަތަ ހިނގަމުންދާ ނވުަތަ ކުރއިަށް އޮތް ތަނުގައި ހިނގާނެ ވަކި ކަމއެްގެ މައްޗަށް ބިނާކޮށް 

އެއްޗެއް   ހުރި  އަގެއް  މީހަކު  މުގާބިލުގައި  ލިބިގަތުމުގެ  ނަތީޖާއެއް  ވަކި  ކަނޑައެޅޭ  ނުކުންނާނެ  ކަމަކުން  އެ 

ނުހިމެނއެެވެ.   ކަންކަމެއް  ބަޔާންކޮށްފައިވާ  ތިރީގައި  މާނއަިގައި  މި  ނުވަތަ   ( i) ދޫކޮށްލުމަށެވެ.  މުނިފޫހިފިލވުުމުގެ 

އެފަދަ   ބައިވެރވިުމާއި  މުބާރާތްތަކުގައި  ބާއްވާ  އިންތޒިާމުކޮށްގެން  ފަރާތްތަކުން  އެކި  ޓަކައި  ބޭނުމަށް  ކުޅިވަރުގެ 

މުބާރާތްތަކުގައި ހިމެނޭ ބައިވެރިންނަށް ފައިސާގެ ނވުަތަ އެނޫން ވެސް އަގއެްހުރި އެއްޗެއް އެކުލެވޭ އިނާމެއް ދިނުން.  

(ii)   ްފަރާތްތަކަށ ނވުަތަ  ފަރާތކަަށް  ހޮވޭ  ގުރއުަތުލައިގެން  މެދުގައި  މީހުންގެ  ނުލައި  ދިނުމަކާއި  އަގެއް  އެއްވެސް 

ބއޭްވޭ   ޓަކައި  ކަމަށް  އެ  ދިނުމާއި  އިނާމެއް  އެކުލެވޭ  އއެްޗެއް  އަގެއްހުރި  ވެސް  އެނޫން  ނވުަތަ  ފައިސާގެ 

ބައިވެރިވުން.   އިލެކްޓްރޯ    (iii)ގުރއުަތުލުންތަކުގައި  ނވުަތަ  އިލެކްޓްރޯނިކް  ނުވާ  ކަމުގައި  އާލާތެއް  ޖވުާކުޅުމުގެ 

މެކޭނިކަލް ނވުަތަ މަކޭނިކަލް ގޮތަކުން ކުޅިވަރުގެ ބޭނުމަށް ފަރުމާކުރވެިފައިވާ ނވުަތަ އެޑޮޕްޓްކުރވެިފައިވާ ޑިވައިސް  

އަގެއް   ދާ  ރެޑީމަކުރުމަށް  އެއްޗެއް  އެފަދަ  އިނާމާއި  ވަނަތަކާއި  ލިބިދޭ  ކުޅުންތެރިންނަށް  މެޝިނަކުން  ނވުަތަ 

މި   -2ރަމްޒުކޮށްދޭ ކއޮިން ނުވަތަ ޓޯކަން ފަދަ ތަކެތި ލިބިގަތުމާއި އެފަދަ ޑިވައިސް ނވުަތަ މެޝިން ބޭނުންކުރުން.  

އަކުރުގެ އެއވްަނަ ނަންބަރުގެ ބޭނުމަށް ޓަކައި "ޖވުާކުޅުމުގެ އާލާތް" ކަމަށް ބުނެފައި އެވަނީ، އިލެކްޓްރޯނިކް ނުވަތަ  

ޖުވާކުޅުމުގެ   ގޮތަށް  މެދވުެރިކުރުވާ  ކަންކަން  އަންނަނިވި  ގޮތަކުން  މެކޭނިކަލް  ނުވަތަ  މެކޭނިކަލް  އިލެކްޓްރޯ 

ނވުަތަ  މެޝިނެއް  އެއްވެސް  އެޑޮޕްޓްކުރެވިފައިވާ  ނުވަތަ  ފަރުމާކުރވެިފައިވާ  ޓަކައި  ހިންގުމަށް  ހަރަކާތްތައް 

އެ އެއްޗެއް އޮޕަރޭޓްކޮށްގެން އެއީ އެ މީހއެްގެ ނަސީބަށް ނުވަތަ ހުނަރަށް ބިނާކޮށް ކަމުގައި    (i)ޑިވައިސްއަކަށެވެ.  

އެ ފަދއަިން ފއަިސާ ނވުަތަ އަގެއްހުރި  (ii) ނވުަތަ  ؛ ވިޔަސް އެ މީހަކަށް ފއަިސާ ނވުަތަ އަގއެްހުރި އެއްޗެއް ލިބުން

ވަނަ ނަންބަރުގެ    2މި މއާްދާގެ )ނ(ގެ    -3އެއްޗެއް ލިބުމުގެ ޙައްޤެއް ނުވަތަ މަސްލަހަތެއް ލިބޭ ގޮތް މަގުފަހވިުން.  

އާލާތެއް   ޖުވާކުޅުމުގެ  ތަނެއްގައި  ވަކި  އވެަނީ،  ބުނެފައި  ކަމަށް  ހިންގުން"  ތަނެއް  "ޖވުާކުޅޭ  ޓަކައި  ބޭނުމަށް 

ނުވަތަ   ޚިދުމަތެއް  އިންތިޒާމުކޮށްގެން  ހަރަކާތެއް  ޖުވާކުޅުމުގެ  ގޮތަކުން  ވެސް  އެނޫން  ނވުަތަ  ބޭނުންކޮށްގެން 

ވިޔަފާރިއެއް ނވުަތަ މުބާރާތެއް ހިންގުމަށެވެ. މި މާނއަިގެ ތެރޭގައި އޮންލައިންކޮށް ހިންގާ ޖވުާކުޅުމުގެ ވިޔަފާރި ވެސް  

ވަނަ ދަރަޖއަިގެ ކުށެކވެެ.    4މި މއާްދާގެ )ނ( ގައި ބަޔާންކުރާ ކުށަކީ ޖިނާޔަތުގެ    -ހިމެނއެެވެ. ދަރަޖަކުރުން. )ބ(

ސަރުކާރުގެ    8ބިލުގެ   ދވިެހި  ތަޞްދީޤުކޮށް  ފާސްވެ  ގާނޫނު  މި  ފަށާނީ  ޢަމަލުކުރަން  ގާނޫނަށް  މި  މއާްދާ.  ވަނަ 

 ގެޒެޓުގައި ޝާއިޢުކުރާ ދުވަހުން ފެށިގެންނެވެ. 

 

  ކަދެއްކެވުން: ވާހައިބްރާހީމް ނޒާިލް  ދާއިރާގެ މެންބަރުހިތަދޫ ދެކުނު 

ބިލުގެ   ޗެއަރ.  ގާނޫނުގެ    6ޝުކުރއިްޔާ  ބުނވެިދިޔަ  މާއްދާ.  ގޮތަށް    616ވަނަ  އަންނަނިވި  މއާްދާ ސުރުޚީ  ވަނަ 

ކއެުމާއި   އޫރުމަސް  ބުއިމާއި  ބަނގުރާ  ނުހިފުމާއި  ރޯދަ  މަހު  ރަމަޟާން  އޮންނަނީ  މި  ދެން  އިޞްލާޙުކުރުން. 

މައިގަނޑު   މި    4ޖވުާކުޅުން.  އެއަށްފަހުގައި  އޮތްއިރު  އައިއްސަ  އޮތްއިރު    8ކަމެއް  އައިސް  މާއްދާގައި  ވަނަ 

ޓައިޓަލަށް   އެކަނި  ޖުވާކުޅުން  އާދެ!  އާދެ!  އޮތީ.  މި  ގޮތުގައި  ކުށެއް  ވެސް  ނުހފިުމަކީ  ރޯދަ  މަހުގެ  ރަމަޟާން 

މަހު  ރަމަޟާން  ބަދަލުކުރެވުނއުިރު  ޓައިޓަލަށް  އައއިިރު  އެތި  މުޅި  ހަމަ  އަޅުގަނޑު  އޮތީ.  މި  އިތުރުކޮށްފައި 

ރޯދަނުހިފުމާއި ކއީްވެތޯއޭ ޒަކާތް، ނަމާދު ނުކުރުމާއި ޒަކާތް ނުދިނުމާއި މި ހުރިހާ ބއަެއް މީގެ ތެރއެަށް އައިއްސަ  

ޖވުާކުޅުން ވެސް އައީމަ އަދި ވަކިން އިތުރަށް ފުރިހަމވަޭނޫންހޭ އެ އަޅުގަނޑު މި ބޭނުނވްާ. ހަމަ ނަމާދު ނުކުރުމއާި 

އޭގައި ކުޅަދާނަވެގެންވާ މީހާ ޙއަްޖަށް ނުދއިުމއާި،  ؟ ޒަކާތް ނުދިނުމާ. ކީއްވެތޯ އެކީގައި އެ ހުރިހާ ބައެއް ނާންނަނވްީ

އަޅުގަނޑަށް   އެބަޖެހޭހެން  އަންނަން  ތެރޭގައި  އޭގެ  ހަމަ  ވެސް  ނުދއިުން  ޙއަްޖަށް  މީހާ  ލިބިގެންވާ  ކުޅަދާނަކަން 

ބަދަލުކުރއިިރު   ޓއަިޓަލަށް  އިތުރަށް  އޮތީ.  ގާނޫނުގައި  ވެސް  ކުރީގައި  ވާހަކަފުޅެއް.  ރަނގަޅު  އެ  ނޫން،  ހވީަނީ. 

މއާްދާގެ  އެ  މީގައި  މުޅި  ދެން  ވާހަކައަކީ.  އަޅުގަނޑުގެ  އެއީ  ބަދަލުކޮށްލަން.  ލާފައި  ހުރިހާ އއެޗްެއް  މި  ހިނގާށޭ 

އިތުރަށް އައއިްސަ މި އިންނަނީ ޖވުާކުޅުމުގެ ބައިގެ އެ ބައި. އެހެންނަމވަެސް، ދެން ހުރި ބައިބައި ވެސް ލައިގެން  

 މުޅި އެތި ފުރިހަމަކޮށްލަން ހނިގާށޭ އިތުރަށް. 

 

  ރިޔާސަތުން ވާހަކަދެއްކެވުން:

މއިަދުގެ އެޖެންޑާ މި ބއަްދަލުވުމުގައި ކަނޑއަެޅިފައި ހުރި ކަންކަން ނިމުމާ އެކީގައި މިއަދުގެ މި ކޮމިޓީ ބައްދަލވުުން  

 މިހިސާބުން ނިންމައިލާނަން. ޝުކުރއިްޔާ. 

___________________ 

 

 

 

 

 




